DOKUMENTI KONSULTATIV
Për Udhërrëfyesin për Funksionimin e Institucioneve Demokratike

	Ministria e Drejtësisë, në kuadër të procesit të konsultimit për Udhërrëfyesin për Funksionimin e Institucioneve Demokratike mirëpret sugjerimet nga qytetarët, ekspertë të fushës, nga të gjitha institucionet e interesuara, organizatat jofitimprurëse dhe shoqëria civile që kanë fokus kryesisht funksionimin e institucioneve demokratike  në vijim të procesit “screening”.



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data 27.12.2023.



Si të përgjigjeni:
	Kontributet në kuadër të procesit të konsultimit dhe përmirësimit të përmbajtjes së projektaktit, mund të përcillen nëpërmjet postës elektronike drejtuar Ministrisë së Drejtësisë, me anë të regjistrit elektronik në adresën http://www.konsultimipublik.gov.al, në adresën postare të Ministrisë së Drejtësisë, Bulevardi “Zogu I-rë”, Tiranë, në adresën e e-mailit të koordinatorit për konsultimin publik greis.como@drejtesia.gov.al.



Kontakti:
	Greis Çomo, Koordinatore për konsultimin publik në Ministrinë e Drejtësisë:  greis.como@drejtesia.gov.all



Datat dhe vendet e takimeve publike:
	E-Konsultimi: në portalin “Regjistri Elektronik për Njoftimet dhe Konsultimet Publike” 20 ditë pune, duke filluar nga data 27 Dhjetor 2024.




Sfondi i propozimit legjislativ
	Dokumenti është hartuar pas një analize të akteve ligjore dhe kapaciteteve institucionale të institucioneve dhe aktorëve të përfshirë në kriterin politik kryesisht funksionimin e institucioneve demokratike  në vijim të procesit “screening”.
“Udhërrëfyesi për Funksionimin e Institucioneve Demokratike ” është një dokument politik dhe strategjik i cili paraqet masat kryesore që parashikohen të merren në kuadër të procesit të adresimit të gjetjeve të paraqitura nga Komisioni Evropian në raportin e shqyrtimit (screening report) për Shqipërinë për sa i përket Kriterit Politik kryesisht Funksionimit te Institucioneve demokratike.



Propozimet
	Ky Udhërrëfyes synon miratimin e një dokumenti politik për procesin e integrimit dhe negociatave me Bashkimin Evropian i cili është në përputhje me pikat 32 dhe 36 të Kuadrit Negociator, dhe të pikave 32 dhe 34 të vendimit Nr. 1 datë 21.06.2022 të Komitetit Shtetëror për Integrimin Evropian “Për miratimin e deklaratës hapëse të Republikës së Shqipërisë, Pozicioni i Përgjithshëm, në Kuadër të Konferencës së Parë Ndërqeveritare mbi anëtarësimin e Republikës së Shqipërisë në Bashkimin Evropian”, si dhe në vijim të adresimit të gjetjeve të raportit të shqyrtimit analitik (screening report) për Shqipërinë për grupkapitullin e parë “Themeloret”.
Ky projektakt është prioritar pasi vjen si kërkesë e Bashkimit Evropian, ku konkretisht në letrën që Presidenca Spanjolle i ka dërguar Misionit të Shqipërisë pranë Bashkimit Evropian Nr. 1.2.1 94184 prot., datë 30.11.2023 konfirmohet vullneti i Bashkimit Evropian për hapjen e negociatave për grupkapitullin e Themeloreve pas përmbushjes së këtyre piketave hapëse:
- Shqipëria përgatit dhe miraton udhërrëfyesin për Funksionimin e Institucioneve Demokratike, në dritën e ndryshimeve të identifikuara gjatë procesit screening dhe pas konsultimeve të vazhdueshme përmes një procesi transparent me të gjithë aktorët duke përfshirë shoqërinë civile.
Për rrjedhojë miratimi i këtij dokumenti nga Këshilli i Ministrave, pas konsultimit gjerësisht me ministritë e linjës, institucionet e pavarura të sistemit gjyqësor, institucionet kushtetuese si dhe shoqërinë civile është i një rëndësie të veçantë për procesin integrues në Bashkimin Evropian dhe parakusht për vijimin me hapat e tjerë në procesin e negociatave dhe anëtarësimit drejt BE-së.




Pyetjet
	Çështjet kryesore që mendojmë se duhet të diskutohen lidhur me këtë nismë janë:
· A mendoni se nëpërmjet miratimit të këtij dokumenti do të forcohet roli i Kuvendit?
· A mendoni se zhvillimi i programeve të edukimit zgjedhor, informimin në kohë për votuesit, hetimi administrativ për rastet e keqpërdorimit të burimeve shtetërore, etj, do mund të rregullohen nëpërmjet këtij Udhërrëfyesi?
· [bookmark: _GoBack]A ka elementë të tjerë që mund të përfshihen në bashkëpunimin e institucionalizuar qeveri-shoqëri civile në politikbërje dhe në integrimin evropian, me qëllim mundësimin e mjedisit ligjor dhe qeverisjes së të dhënave?




